
 � Siz deyin: vətəndaş nə zaman şikayət etməyə, 
yuxarı təşkilatlara müraciət etməyə başlayır? Təbii ki, 
əksəriyyətiniz “ona laqeydlik göstəriləndə” deyəcəksiniz. 
Tamamilə doğrudur. Çox az adam deyə bilər ki, 
demaqoqlar, haqsız ola-ola “haqqını” tələb edənlər də 
var axı. Bəli, o da var. Amma elələri cəmiyyətimizdə azlıq 
təşkil edir və tədricən onlar da öz səhvini başa düşür, 
necə deyərlər, düz yola qayıdırlar.

Yazmaq indi çox asanlaşıb. 
Qoca da yazır, cavan da, uşaq da, 
o dediyimiz “demaqoq” da. İsti, 
rahat evində, pürrəngi çay qaba-
ğında oturub yazır. Daha əvvəlki 
kimi qələm, kağız, zərf də lazım 
deyil. Bundan ötrü poçta getmək, 
müəyyən miqdarda pul ödəmək də 
unudulub. Elə ki, yazdın ya həmin 
anda, ya da uzağı bir-iki saat 
ərzində məktubuna cavab gəlir... 
Başqa yerləri deyə bilmərəm, 
hər halda, burada söhbət rayon-
lar arasında əhalisinin sayına 
və ərazisinin böyüklüyünə görə 
Azərbaycanda ilk üçlükdə daya-
nan Şəmkirdən gedir...

Rayon icra hakimiyyətinin baş-
çısı Alimpaşa Məmmədov mənim 
stolunun üstündəki kompüterə 
yaxınlaşmağımı xahiş edir və 
daim açıq olan rəsmi “Facebook” 
səhifəsini göstərir. Yazanlarla, 
yazılanlarla məni tanış edir. Özü 
də ilk dəfədir şikayət məktubları 
yazan şəxslər haqqında belə 
məmnunluqla danışan rayon 
rəhbəri görürəm:

– Onlar hamısı mənim dostla-
rımdır, – deyə Alimpaşa müəllim 
sanki mənim təəccübləndiyimi 
hiss edir. – Nöqsanımızı, çatış-
mayan cəhətimizi deyirlərsə, öz 
problemlərini yazırlarsa, deməli 
bu rayonu sevən, başlıcası isə 
bizə etibar və inam göstərən 
insanlardır. Yazan adamdan 
niyə inciməliyik ki? Məktubların 
hamısını bir-bir özüm oxuyuram. 
Həmin anda printerdən çıxarılır, 
dərkənar qoyularaq sənədlərlə və 
vətəndaşların müraciətləri ilə iş 
şöbəsinə verilir.

Bir azdan həmin şöbənin 
müdiri Sənan Quliyevlə 
söhbət edərkən deyəcək ki, 
bu müraciətlər rayon icra 
hakimiyyətinin başçısının şəxsi 
nəzarəti altında icra edilir və 
cavablandırılır. Təkcə keçən il 
onların sayı 300-ə yaxın olub.
Təxminən yarısı sorğu, təklif xa-
rakterli olsa da, şikayətlər də var. 
On bir ayda bu ünvana 32 şikayət 
daxil olub.

Rayonda bu “Facebook” 
səhifəsinin təşkili, ondan çox 
məharətlə istifadə olunması, 
əslində, ayrıca bir yazının möv-
zusudur. Tam cəsarətlə deyirəm 
ki, Şəmkir bu sahədə nümunə 
göstərir. Təsəvvür edin ki, ra-
yon icra hakimiyyəti başçısının 
səhifəsini hər gün orta hesabla 
13 min nəfər izləyir. Lap bu yaxın 
həftələrin birində bu səhifəni dün-

yanın 54 ölkəsindən 103 min 438 
nəfər izləmişdi.

Şəmkir Rayon İcra Hakimiyyəti 
aparatında vətəndaş üçün elə bir 
şərait yaradılıb ki, əlaqə, ünsiyyət, 
müraciət yaratmaq olduqca asan-
laşıb. Aparatda 57-57 nömrəsinə 
zəng etməklə “qaynar xətt”, elekt-
ron poçt da fəaliyyət göstərir. Hər 
bir vətəndaşa mütləq yazılı cavab 
verilir.

Artıq aparatın hər bir məsul 
işçisinə belə bir fikir aşılanıb 
ki, müraciət edən vətəndaş nə 
qədər haqsız olsa da o, diqqətlə 
dinlənilməli, ona hərtərəfli qay-
ğı göstərilməlidir. Rayon icra 
hakimiyyətinin rəhbərliyi tərəfindən 
yaradılmış əlverişli şəraitə uyğun 
olaraq hər bir vətəndaşın günün 
istənilən vaxtı icra hakimiyyətinin 
başçısı, eləcə də aparatın digər 
məsul işçisi ilə əlaqə yaratmaq 
imkanı var.

Bir də var səyyar görüşlər, 
fərdi qəbullar... Son dörd il ərzində 
rayon icra hakimiyyətinin başçı-
sı tərəfindən yerlərdə keçirilən 
səyyar qəbullarda vətəndaşlar 
üçün yaradılan müraciət etmək 
imkanı nəticəsində uzun illərdən 
bəri yığılıb qalmış problemlərin 
əksəriyyəti həllini tapmış və bir 
sıra məsələlərin həlli istiqamətində 
işlər davam etdirilir. 

Yola saldığımız 2018-ci ildə 
də belə olmuşdur. Vətəndaşları 
narahat edən bir sıra problemlər 
diqqətlə araşdırılmış və müva-
fiq tədbirlər görülmüşdür. İcra 
hakimiyyəti başçısı aparatına 
2269 (əvvəlki ilin eyni dövrünə 
nisbətən 84 ədəd az) müraciət, o 
cümlədən 1645 ədəd ərizə, 619 
ədəd şikayət və 5 ədəd təklif daxil 
olmuşdur.

Eyni zamanda, rayon 

rəhbərinin qəbuluna gələn 
vətəndaşların sayı da xeyli 
artmışdır. Ötən ilin eyni dövrü ilə 
müqayisədə 317 nəfər çoxdur. 
Əslində, bunlar fərəhləndirici 
rəqəmlərdir və onu göstərir ki, yerli 
icra strukturlarına, o cümlədən 
rəhbərliyə inam bir qədər də artıb. 

Ötən ilin on bir ayında icra 

hakimiyyəti başçısının rayonun 
ayrı-ayrı yaşayış məntəqələrində 
48 səyyar qəbulu və Şəmkir 
şəhərində 4 məhəlli görüşü olub. 
Bu qəbul və görüşlərdə 12 min 
868 nəfər rayon sakini iştirak 
edib. Səyyar qəbul və görüşlərdə 
vətəndaşlar tərəfindən 280 təklif 
irəli sürülüb. Təkliflərin 32-si 
kəndarası yolların təmirinə, 
59-u suvarma məsələlərinə, su 
kanallarının, subartezian quyu-
larının təmirinə və kanalizasiya 
şəbəkəsinin qurulmasına, 36-
sı torpaq, 22-si məktəb təmiri 
məsələlərinə, yeni bağça bi-
nasının tikintisinə, 10-u idman 
meydançasının təmirinə və digər 
məsələlərə həsr olunub. Həmin 
təkliflərin 238-i həll edilmiş, 42-nin 
icrası ilə bağlı işlər görülür. Qaldı-
rılan məsələləri xırdalığına qədər 

ona görə şərh edirik ki, rayon icra 
hakimiyyəti rəhbərliyinin yerlərdə 
hansı məsələlərlə üzbəüz qaldığı 
barədə oxucuda təsəvvür olsun. 

RİH başçısının səyyar 
qəbullarında və görüşlərində ağ-
saqqalların, ziyalıların, gənclərin 
və bir sözlə, bütün sosial qrupların 
nümayəndələrinin iştirakı təmin 
edilir.

...Şəmkir rayonu, yuxarıda 

qeyd etdiyimiz kimi, respublika-
mızın ən böyük kənd təsərrüfatı 
rayonlarından biridir. Rayon 
əhalisinin də əsas məşğuliyyətini 
əkinçilik və bitkiçilik təşkil edir. 
Rayonun əkinə yararlı torpaq 

sahələrinin 53 min hektardan çoxu 
suvarılan torpaqlardır. 

Əvvəllər suvarmada 
problemlər çox idi. Elə ki, 
Şəmkirçay dəryaçası istifadəyə 
verildi, rayonun əksər hissəsində 

əkin sahələrinin suvarılmasında 
olan problemlər də birdəfəlik ara-
dan qaldırıldı. 

Lakin dəryaçay hər yeri əhatə 
etmir axı. Deməli, əlac qalır suvar-
ma kanallarına, arxlara, artezi-
anlara. Uzun illərdən bəri həmin 
su mənbələrində təmir-bərpa 
işləri aparılmadığına görə əhali 
əkin sahələrinin suvarılmasında 
çətinliklər çəkirdi. Elə şikayət 

məktublarında yazılanlar, səyyar 
qəbullardakı müraciətlər də bu 
vacib məsələlərin həlli ilə bağlı idi. 
Yaranmış vəziyyət nəzərə alına-
raq rayonun Seyfəli zonasında 16 
min 462 nəfər əhalinin yaşadığı 

ərazini su ilə təmin edən, uzunlu-
ğu 24 kilometr olan “Kotançı” arxı, 
Zəyəm Cırdaxan-İrmaşlı-Şiştəpə 
kəndlərini əhatə edən 25 kilo-
metrlik 8 Mart kanalı əsaslı təmir 
edilərək əhalinin istifadəsinə veri-

lib. Çinarlı qəsəbəsini su ilə təmin 
edən, uzunluğu 5 kilometr olan 
“Açıarx”da da təmir işləri aparılır.

Rayonun şimal-qərb 
bölgəsində yerləşən 38 min nəfər 
əhalinin yaşadığı Zəyəm Cırda-
xan, Sabirkənd, Düyərli, İrmaşlı 
kəndlərinin və Zəyəm qəsəbəsini 
su ilə təmin edən, uzunluğu 23,7 
kilometr olan Alıbəy kanalında 
təmir-bərpa işlərinə başlanılmışdır.

Su itkisini azaltmaq məqsədilə 
kanalın Zəyəm çayından başlanan 
hissəsindən – 7 kilometrlik bir 
məsafədən daxili imkanlar hesabı-
na dəyəri 1 milyon manatdan çox 
olan xətt çəkilmişdir.

Digər bir məqamı da diqqətə 
çatdırmaq istəyirəm. İki gün 
əvvəl rayon icra hakimiyyətinin 
rəsmi “Facebook” səhifəsində 
icra hakimiyyəti başçısının 
yanvar ayında keçirəcəyi 
səyyar görüşlərin cədvəli verilib. 
Əksəriyyəti yuxarıda adları çəkilən 
kəndlərdir. Bilirsiniz niyə belədir? 
Səyyar görüşlərdə qaldırılan prob-
lemin həllinə rayon rəhbəri əgər 
söz veribsə, onu nəyin bahasına 
olursa-olsun, həyata keçirir. Hətta 
bu iş müəyyən səbəblərdən çox 
yox, iki-üç ay ləngiyirsə, o, həll 
olunmayanadək başçı həmin 
kəndə getməyi özünə rəva bilmir. 
Bax, budur Şəmkirdə məmur-
vətəndaş münasibətlərində yara-
nan qarşılıqlı inam, etibar, dövlətə 
və dövlətçiliyə sədaqət hissinin 
bariz nümunəsi!

İşlədiyi dörd il müddətində icra 
hakimiyyətinin başçısı Şəmkirə 
müəyyən yeniliklər gətirib. 
Qəzetimizdə gedən yazılarda 
bu barədə vaxtaşırı məlumat 
vermişik. Amma bu rayonda ən 
böyük, daha qabarıq hiss edilən 
yenilik insanlara, vətəndaşlara 
olan münasibət, vəzifə sahibi 
ilə vətəndaş arasındakı səddin 
götürülməsidir. Bilirsiniz, zavodlar, 
fabriklər də açdırmaq olar, yollar 

saldırmaq, məktəblər, səhiyyə 
ocaqları tikdirmək də mümkündür. 
Lakin bütün bunlar insana olan 
fərdi, isti, doğma münasibətin 
yanında heç nədir. Əgər rayon 
rəhbəri şəhid anasının dərdinə 
şərik olub onun əllərindən öpürsə, 
fiziki məhdudiyyəti olan bir iste-
dadlı gənci daha da ruhlandırmaq 
üçün onun əl arabasına tərəf əyilib 
“onun boyda olursa”, hər hansı 
bir şənlikdə əsgərlərlə qol tutub 
“yallı” gedirsə, inanın o, adamların 
gözündə daha da ucalır.

Şəmkir elə bir yerdir ki, diqqət, 
qayğı, ehtiram onlara hər bir maddi 
yardımdan irəlidir. Onsuz da bu 
yerlərin adamları, necə deyərlər, 
çörək qazanmağın yolunu bilirlər, 
tənbəl deyillər, torpağı boş bu-
raxmazlar. Az adam tapılar ki, 
həyətində azı iki sot istixanası 
olmasın. Bu gün rayonda istixa-
naların ucu-bucağı görünmür, 
onların ümumi səhəsi 1000 
hektarı keçib və hər gün də artır. 
Rusiyanın, digər MDB ölkələrinin 
bazarlarında Şəmkirin pomidorunu, 
xiyarını, digər məhsullarını heç 
yerə düşməyə qoymurlar. Bax-
mayaraq ki, onların qiyməti digər 
xarici ölkələrdən gətirilən oxşar 
məhsullardan bir neçə dəfə baha-
dır. Çünki dadı var, keyfiyyəti var...

Rayon icra hakimiyyətinin baş-
çısı özü vaxtaşırı bu təsərrüfatlara 
baş çəkir, adamlara dəstək olur, 
onları torpaqdan daha səmərəli 
istifadə etməyə çağırır. Kömək də 
ki, öz yerində.

Belə bir deyim var: “Sən bir 
addım yaxınlaş, mən on addım ya-
xınlaşacağam”. Şəmkirin bugünkü 
uğurları məhz bu yanaşmanın 
sayəsində əldə edilir. Vəzifə sahibi 
ilə sıravi vətəndaş arasındakı 
sədd çoxdan götürülüb. Bunu 
Şəmkirə yolunuz düşsə, hər biriniz 
görə bilərsiniz. 

Hamlet QASIMOV,  
“Xalq qəzeti”nin bölgə müxbiri

9 yanvar 2019-cu il, çərşənbə6
Məmurlar, dövlət qurumlarının nümayəndələri xalqla 

bir yerdə olmalıdırlar, onların qayğıları ilə yaşamalıdırlar, 
kobudluğa, yekəxanalığa yol verilməməlidir. Bəzi hallar-
da yekəxanalıq müşahidə olunur, bəzi hallarda məmurlar 
özlərini çox təkəbbürlü aparırlar. Buna yol vermək olmaz. 
Siyasi mədəniyyət olmalıdır və insanlara hörmətlə yanaş-
maq lazımdır.

İlham ƏLİYEV 
Azərbaycan Respublikasının Prezidenti

Məmur-vətəndaş 
münasibətlərində 

qarşılıqlı etimad 

Saatlı Rayon İcra Hakimiyyəti 
2019-cu ildə rayonda yolların əsaslı 
təmirinin satınalınması məqsədilə

AÇIQ TENDER ELAN EDİR
Lot-1. Yolların əsaslı təmiri işlərinin 

satınalınması.
İştirak haqqı 400 manatdır.
Tender iştirakçılarına təklif olunur ki, öz 

tender təkliflərini möhürlənmiş, imzalanmış 
ikiqat zərflərdə yazılı surətdə təqdim etsinlər.

Müqaviləni yerinə yetirmək üçün tender 
iştirakçıları yüksək kadr potensialına, lazımi 
maliyyə və texniki imkanlara malik olmalı-
dırlar. 

Əlaqələndirici şəxs- Bəyim Quliyeva, 
telefon - (02128-5-25-02), ünvan - Saatlı 
şəhəri, H.Əliyev meydanı.

Saatlı YXO
H/h- AZ39 00000000000002514532
VÖEN- 6700012601
Bank- “Kapital Bank”ın Saatlı filialı

Kod- 200598
VÖEN- 9900003611
M/h- 0137010001944
S.W.İ.F.T.B.İ.K. AIIBAZ2X
İştirak haqqı heç bir halda geri qaytarıl-

mır.
İddiaçılar tenderdə iştirak etmək üçün 

11 fevral 2019-cu il saat 17.00-dək aşağıdakı 
sənədləri təqdim etməlidirlər:

- tenderdə iştirak etmək üçün yazılı 
müraciət;

- tenderdə iştirak haqqının ödənilməsi 
barədə bank sənədi;

- tender təklifi (zərflərin açıldığı tarixdən 
sonra ən azı 30 bank günü qüvvədə olmalı-
dır);

- Azərbaycan Respublikasında vergilərə 

və digər icbari ödənişlərə dair yerinə 
yetirilməsi vaxtı keçmiş öhdəliklərin olmama-
sı haqqında vergi orqanları tərəfindən arayış;

- iddiaçıların son bir ildəki fəaliyyəti 
haqqında vergi orqanları tərəfindən təsdiq 
olunmuş maliyyə hesabatının surəti;

- iddiaçıların son bir ildəki maliyyə 
vəziyyəti haqqında bank arayışı;

- iddiaçıların tam adı, hüquqi statusu, 
nizamnaməsi, qeydiyyatdan keçdiyi ölkə və 
rekvizitləri;

- tender təklifinin bank zəmanəti  
(1 faiz həcmində) zərflər açılan tarixdən 
ən azı 60 bank günü müddətində qüvvədə 
olmalıdır;

- iddiaçıların tender təklifləri Azərbaycan 
dilində olmalıdır.

İddiaçılar tender təklifini və bank 
zəmanətini 19 fevral 2019-cu il saat 17.00-
dək Saatlı şəhəri, H.Əliyev meydanında 
yerləşən Saatlı Rayon İcra Hakimiyyətinin 
tender komissiyasına təqdim etməlidirlər.

Göstərilən vaxtdan gec təqdim olunan 
zərflər açılmadan geri qaytarılacaqdır.

İddiaçıların təklif zərfləri Saatlı Rayon 
İcra Hakimiyyətində 20 fevral 2019-cu il saat 
10.00-da açılacaqdır.

İddiaçıların səlahiyyətli nümayəndələri 
iştirak edə bilərlər.

Tender komissiyası

Saatlı RİHB-in Saatlı Şəhər İnzibati 
Ərazi Dairəsi üzrə Nümayəndəliyi
2019-cu ildə küçə və səkilərin abadlaşdırılması  

işlərinin satınalınması məqsədilə

AÇIQ  TENDER  ELAN  EDİR
Lot-1. Küçə və səkilərin abadlaşdırılması 

işlərinin satınalınması.
İştirak  haqqı  200 manatdır.
Tender  iştirakçılarına  təklif  olunur  ki,  

öz  tender  təkliflərini  möhürlənmiş,  imzalan-
mış  ikiqat  zərflərdə  yazılı  surətdə  təqdim  
etsinlər.

Müqaviləni  yerinə  yetirmək  üçün  tender  
iştirakçıları  yüksək  kadr  potensialına,  lazımi  
maliyyə  və  texniki  imkanlara  malik  olmalı-
dırlar. 

Əlaqələndirici  şəxs-  Mətləb Hüseynov, te-
lefon - (02128-5-34-06),  ünvan- Saatlı şəhəri, 
Q.Qarayev küçəsi 5.

Saatlı  YXO
H/h- AZ39 00000000000002514532
VÖEN- 6700012601
Bank- “Kapital Bank”ın Saatlı  rayon  filialı

Kod- 200598
VÖEN- 9900003611
M/h- 0137010001944
S.W.İ.F.T.B.İ.K.  AIIBAZ2X
İştirak  haqqı  heç  bir  halda  geri  qayta-

rılmır.
İddiaçılar  tenderdə  iştirak  etmək  üçün  

11 fevral  2019-cu  il  saat 17.00-dək  aşağıdakı  
sənədləri  təqdim  etməlidirlər:

-tenderdə  iştirak  etmək  üçün  yazılı  
müraciət;

-tenderdə  iştirak  haqqının  ödənilməsi  
barədə  bank  sənədi;

-tender  təklifi (zərflərin  açıldığı  tarixdən  
sonra  ən  azı  30 bank  günü  qüvvədə  olma-
lıdır);

-Azərbaycan  Respublikasında  vergilərə  
və  digər  icbari  ödənişlərə  dair  yerinə  

yetirilməsi  vaxtı  keçmiş  öhdəliklərin  olma-
ması  haqqında  vergi  orqanları  tərəfindən  
arayış;

-iddiaçıların  son  bir  ildəki  fəaliyyəti  
haqqında  vergi  orqanları  tərəfindən  təsdiq  
olunmuş  maliyyə  hesabatının  surəti;

-iddiaçıların  son  bir  ildəki  maliyyə  
vəziyyəti  haqqında  bank  arayışı;

-iddiaçıların  tam  adı,  hüquqi  statusu,  
nizamnaməsi,  qeydiyyatdan  keçdiyi  ölkə  və  
rekvizitləri;

-tender  təklifinin  bank  zəmanəti  (1 faiz  
həcmində)  zərflər  açılan  tarixdən  ən  azı  60 
bank  günü  müddətində qüvvədə  olmalıdır;

-iddiaçıların  tender  təklifləri Azərbaycan  
dilində olmalıdır.

İddiaçılar  tender  təklifini  və  bank  
zəmanətini 19 fevral   2019-cu  il  saat  17.00-
dək  Saatlı şəhəri,  Q.Qarayev küçəsi 5 nömrəli 
ünvanda  yerləşən  Saatlı  RİHB-in  Şəhər  
İnzibati Ərazi Dairəsi  üzrə  Nümayəndəliyinin  
tender  komissiyasına  təqdim  etməlidirlər.

Göstərilən  vaxtdan  gec  təqdim  olunan  
zərflər  açılmadan  geri  qaytarılacaqdır.

İddiaçıların  təklif  zərfləri  Saatlı  
RİHB-in Şəhər İnzibati Ərazi Dairəsi  üzrə  
Nümayəndəliyində  20 fevral   2019-cu  il  saat 
10.00-da  açılacaqdır.

İddiaçıların  səlahiyyətli  nümayəndələri  
iştirak  edə  bilərlər.

Tender  komissiyası


